
KENYATAAN MEDIA

INDEKS HARGA PENGGUNA, MALAYSIA, FEBRUARI 2026

A

Inflasi Malaysia meningkat perlahan 1.4 peratus pada
Februari 2026

PUTRAJAYA, 19 MAC 2026 - Inflasi Malaysia meningkat 1.4 peratus pada
Februari 2026 dengan mata indeks meningkat kepada 136.0 daripada 134.1 pada
bulan yang sama tahun sebelumnya. Jabatan Perangkaan Malaysia (DOSM)
melaporkan hari ini mengenai keluaran INDEKS HARGA PENGGUNA (IHP),
FEBRUARI 2026.

Ketua Perangkawan Malaysia, Dato' Sri Dr. Mohd Uzir Mahidin menyatakan bahawa
lapan kumpulan telah mencatatkan peningkatan lebih perlahan pada Februari 2026
berbanding bulan sebelumnya iaitu Insurans & Perkhidmatan Kewangan, 4.7 peratus
(Januari 2026: 5.5%); Pendidikan, 2.8 peratus (Januari 2026: 3.2%); Restoran &
Perkhidmatan Penginapan, 2.5 peratus (Januari 2026: 3.0%); Makanan & Minuman,
1.3 peratus (Januari 2026: 1.5%); Kesihatan, 1.2 peratus (Januari 2026: 1.4%);
Perumahan, Air, Elektrik, Gas & Bahan Api Lain, 1.1 peratus (Januari 2026: 1.2%) dan
Maklumat & Komunikasi, 0.5 peratus (Januari 2026: 0.7%). Selain itu, kumpulan
Hiasan, Perkakasan & Penyelenggaraan Isi Rumah meningkat dengan kadar yang
sama seperti yang direkodkan pada Januari 2026 iaitu 0.2 peratus.

Inflasi bagi kumpulan Pakaian & Kasut tidak merekodkan sebarang perubahan pada
Februari 2026 berbanding tahun sebelumnya (Januari 2026: 0.0%). Manakala,
kumpulan Pengangkutan masih mencatatkan penurunan pada negatif 0.7 peratus
pada Februari 2026. Sementara itu, kumpulan Penjagaan Diri, Perlindungan Sosial &
Pelbagai Barangan & Perkhidmatan, 6.9 peratus (Januari 2026: 6.6%) dan Minuman
Alkohol & Tembakau, 2.6 peratus (Januari 2026: 2.5%) meningkat lebih tinggi pada
Februari 2026 berbanding bulan sebelumnya.

Sebanyak 59.7 peratus item (342 daripada 573) merekodkan kenaikan harga. Namun
begitu, daripada jumlah tersebut, 333 item (97.4%) mencatatkan peningkatan kurang
atau sama dengan 10 peratus, manakala hanya sembilan item merekodkan kenaikan
melebihi 10 peratus pada Februari 2026. Baki sebanyak 190 item (33.2%)
menunjukkan penurunan dan 41 item kekal tidak berubah.

Kumpulan Makanan & Minuman yang menyumbang 29.8 peratus daripada
keseluruhan wajaran IHP meningkat perlahan kepada 1.3 peratus pada

Februari 2026 berbanding Januari 2026 (1.5%). Ini disumbangkan oleh inflasi bagi
kedua-dua subkumpulan Makanan di luar rumah dan Makanan di rumah yang
meningkat kepada 2.4 peratus (Januari 2026: 2.5%) dan 0.3 peratus
(Januari 2026: 0.6%). Terdapat dua kelas perbelanjaan Makanan di rumah yang
meningkat perlahan berbanding Januari 2026 iaitu Gula, manisan & pencuci mulut dan
Susu, produk tenusu lain & telur. Sementara itu, kelas perbelanjaan Sayur-sayuran,
Bijirin & produk bijirin dan Minyak & lemak mencatatkan penurunan pada
Februari 2026 berbanding tahun sebelumnya.

Kelas perbelanjaan Daging merekodkan peningkatan 1.7 peratus pada Februari 2026
berbanding 1.3 peratus pada Januari 2026. Daging ayam segar yang merupakan
komponen terbesar merangkumi 32.6 peratus dalam kelas perbelanjaan Daging
meningkat 2.5 peratus berbanding 1.5 peratus yang dicatatkan pada bulan
sebelumnya. Purata harga Ayam standard Malaysia pada Februari 2026 adalah
RM10.75 sekilogram berbanding RM10.52 sekilogram pada bulan Februari 2025
(Januari 2026: RM10.53). Manakala, purata harga Ayam standard di peringkat
Semenanjung Malaysia direkodkan pada RM10.08 sekilogram berbanding
RM9.76 sekilogram pada Februari 2025 (Januari 2026: RM9.83). Selain itu,
peningkatan kelas perbelanjaan Daging turut disumbangkan oleh Daging itik,
0.9 peratus (Januari 2026: 0.5%) dan Bahagian ayam, 0.8 peratus
(Januari 2026: 0.0%).

Kelas perbelanjaan Sayur-sayuran terus merekodkan penurunan kepada
negatif 6.0 peratus berbanding Januari 2026 (-3.0%). Antara Sayur-sayuran yang
masih mencatatkan penurunan tahun ke tahun pada Februari 2026 adalah Bawang
merah besar, negatif 19.4 peratus (Januari 2026: -19.7%); Bawang
putih, negatif 16.8 peratus (Januari 2026: -14.1%) dan Sawi jepun,
negatif 11.9 peratus (Januari 2026: -7.8%).

Subkumpulan Makanan di luar rumah meningkat perlahan kepada 2.4 peratus pada
Februari 2026 berbanding bulan sebelumnya (2.5%). Antara item yang merekodkan
kenaikan lebih rendah ialah Masakan daging, 4.6 peratus (Januari 2026: 5.3%);
Nasi babi panggang, 3.9 peratus (Januari 2026: 4.1%) dan Kuih-muih, 3.8 peratus
(Januari 2026: 4.4%).

Inflasi bagi kumpulan Perumahan, Air, Elektrik, Gas & Bahan Api Lain meningkat lebih
rendah kepada 1.1 peratus pada Februari 2026 berbanding 1.2 peratus pada
Januari 2026. la didorong oleh subkumpulan Bekalan air & pelbagai perkhidmatan
berkaitan dengan rumah kediaman, 6.8 peratus (Januari 2026: 7.1%) dan Sewa
sebenar untuk kediaman, 1.5 peratus (Januari 2026: 1.9%). Subkumpulan
Penyelenggaran, pembaikan & keselamatan rumah kediaman meningkat 3.2 peratus
berbanding 2.6 peratus pada bulan sebelumnya. Manakala, subkumpulan Elektrik,
gas & bahan api masih berada pada jajaran negatif iaitu negatif 4.5 peratus
(Januari 2026: -7.2%).

Pengemaskinian kadar Pelarasan Kos Bahan Api Secara Automatik (AFA) yang
dikenakan ke atas pelanggan domestik di Semenanjung Malaysia bagi penggunaan

lebih daripada 600 kilowatt per jam (kWh), telah menerima rebat sebanyak
2.77 sen/lkWh bagi tempoh 1 hingga 28 Februari 2026 berbanding AFA yang
dikenakan bagi tempoh 1 hingga 31 Januari 2026 (4.99 sen/kWh). Pengemaskinian
ini memberi impak kepada purata nilai tarif elektrik berbanding tempoh sebelumnya.
Namun begitu, pengguna domestik dengan penggunaan 600 kWj dan ke bawah kekal
tidak terjejas. Selain itu, inflasi subkumpulan Elektrik, gas & bahan api pada
Februari 2026 turut dipengaruhi oleh pelaksanaan tarif elektrik baharu di Sabah dan
Wilayah Persekutuan Labuan yang berkuat kuasa pada 1 Februari 2026 dengan kadar
purata tarif asas diselaraskan kepada 39.70 sen bagi setiap kilowatt jam (kWj)
berbanding 34.52 sen/kWj sebelum ini.

Inflasi kumpulan Pengangkutan terus mencatatkan trend menurun, mencatatkan
negatif 0.7 peratus pada Februari 2026, kadar yang sama direkodkan seperti bulan
sebelumnya. Ini didorong oleh inflasi subkumpulan Perkhidmatan pengangkutan
barangan, negatif 1.9 peratus (Januari 2026: -1.4%); Pengurusan peralatan
pengangkutan persendirian, negatif 1.2 peratus (Januari 2026: -1.0%) dan Pembelian
kenderaan yang merekodkan penurunan kepada negatif 0.4 peratus
(Januari  2026: 0.2%). Namun begitu, inflasi subkumpulan Perkhidmatan
pengangkutan awam menunjukkan trend positif dengan kenaikan kepada 3.8 peratus
berbanding 0.8 peratus pada Januari 2026.

Purata harga Petrol tanpa plumbum RON97 pada Februari 2026 ialah
RM3.11 seliter, kadar yang sama seperti yang direkodkan pada Januari 2026.
Sementara itu, purata harga Diesel di Semenanjung Malaysia meningkat
RM2.98  seliter  berbanding RM2.89  seliter pada Januari 2026
(Februari 2025: RM3.18 seliter). Manakala, purata harga Diesel bagi Sabah, Sarawak
dan Wilayah Persekutuan Labuan kekal pada RM2.15 seliter. Purata harga pasaran
Petrol tanpa plumbum RON95 meningkat kepada RM2.55 seliter
(Januari 2026: RM2.54 seliter) berbanding harga subsidi sebanyak RM1.99 seliter.

Ketua Perangkawan Malaysia turut menambah, berhubung dengan inflasi di peringkat
negeri, lapan negeri merekodkan peningkatan melebihi paras inflasi
nasional (1.4%) iaitu Pahang (2.1%), Wilayah Persekutuan Labuan (2.1%),
Negeri Sembilan (2.0%), Sabah (1.8%), Johor (1.7%), Pulau Pinang (1.6%),
Terengganu (1.6%) dan Wilayah Persekutuan Kuala Lumpur (1.6%). Manakala, baki
lapan negeri meningkat di bawah dan sama dengan kadar inflasi nasional dengan
Kelantan merekodkan inflasi terendah (0.2%) pada Februari 2026. Kesemua negeri
mencatatkan peningkatan inflasi Makanan & Minuman kecuali Kelantan (-0.7%).
Tujuh negeri merekodkan peningkatan melepasi paras nasional bagi inflasi Makanan
& Minuman (1.3%) pada Februari 2026. Peningkatan tertinggi direkodkan oleh Negeri
Sembilan (3.0%), diikuti oleh Pahang (2.3%), Johor (2.1%), Wilayah Persekutuan
Kuala Lumpur (1.8%), Pulau Pinang (1.7%), Kedah (1.6%) dan Melaka (1.4%).
Manakala, negeri-negeri lain menunjukkan peningkatan di bawah dan sama dengan
paras inflasi nasional Makanan & Minuman.

Inflasi keseluruhan secara bulanan pada Februari 2026 meningkat secara marginal
pada 0.2 peratus berbanding 0.1 peratus pada Januari 2026. Ini didorong oleh

kumpulan Perumahan, Air, Elektrik, Gas & Bahan Api Lain, 0.7 peratus
(Januari 2026: 0.3%); Pengangkutan, 0.2 peratus (Januari 2026: -0.4%) dan Pakaian
& Kasut, 0.1 peratus (Januari 2026: 0.0%). Sementara itu, lima kumpulan tidak
merekodkan sebarang perubahan secara bulanan pada Februari 2026 iaitu Makanan
& Minuman; Hiasan, Perkakasan & Penyelenggaraan Isi Rumah; Kesihatan; Rekreasi,
Sukan & Kebudayaan dan Insurans & Perkhidmatan Kewangan. Manakala, kumpulan
Maklumat & Komunikasi masih mencatatkan penurunan pada Februari 2026 iaitu
negatif 0.2 peratus (Januari 2026: -0.1%).

Bagi perbandingan inflasi dengan negara-negara terpilih, inflasi di Malaysia pada
Februari 2026 (1.4%) adalah lebih rendah berbanding inflasi di Indonesia (4.8%),
Viet Nam (3.4%), Philippines (2.4%) dan Republic of Korea (2.0%).
Walau bagaimanapun, kadar tersebut lebih tinggi berbanding China (1.3%) dan
Thailand (-0.9%).

Jabatan Perangkaan Malaysia (DOSM) sedang melaksanakan Banci Ekonomi 2026
(BE2026), bertemakan “Data Nadi Ekonomi Rakyat”. Pelaksanaan Banci Ekonomi kali
keenam ini berlangsung dari 5 Januari hingga 31 Oktober 2026. BE2026 bertujuan
untuk mengumpul data yang menyeluruh dan berstruktur daripada semua pertubuhan
perniagaan berdaftar dan tidak berdaftar di Malaysia, bagi menilai prestasi, struktur
serta ciri-ciri ekonomi negara secara komprehensif dan berasaskan bukti.

Malaysia buat julung kalinya telah menduduki tangga pertama (1) di peringkat global
dalam laporan dwi-tahunan Open Data Inventory (ODIN) 2024/25 yang dikeluarkan
oleh Open Data Watch (ODW), mengatasi 197 negara lain. Pencapaian ini merupakan
lonjakan ketara daripada kedudukan ke-67 dalam penilaian ODIN 2022/23.

OpenDOSM NextGen adalah medium yang menyediakan katalog data dan visualisasi
bagi memudahkan pengguna menganalisis pelbagai data dan boleh diakses melalui
portal https://open.dosm.gov.my.

MyPrice Dashboard ialah platform yang dibangunkan bersama Kementerian
Perdagangan Dalam Negeri dan Kos Sara Hidup (KPDN) yang memaparkan harga
barangan keperluan terpilih secara harian di seluruh Malaysia. Inisiatif ini adalah
bertepatan selari dengan kenaikan harga barang keperluan dan memerlukan tindakan
intervensi daripada kerajaan dan pelbagai pihak. Dashboard ini boleh dicapai melalui
pautan https://www.dosm.gov.my/portal-main/article/dashboardmyprice.

MyHIES ialah dashboard interaktif yang memaparkan maklumat mengenai taburan
pendapatan, corak perbelanjaan, tahap kemiskinan dan ketidaksamarataan
pendapatan di Malaysia. Data disediakan dalam bentuk siri masa pada peringkat
nasional, negeri, daerah pentadbiran dan lokaliti, beserta indikator sosioekonomi
terpilih. Sila layari https://myhies.dosm.gov.my untuk maklumat lanjut.

Dikeluarkan oleh:

PEJABAT KETUA PERANGKAWAN MALAYSIA
JABATAN PERANGKAAN MALAYSIA
19 MAC 2026

Inflasi Bulanan Malaysia, Januari 2011 — Februari 2026

Inflasi Suku Tahunan Malaysia, ST1 2011 — ST4 2025

Inflasi mengikut Kuadran, Januari 2026 & Februari 2026

Inflasi mengikut Kumpulan Utama, Januari 2026 & Februari 2026

Carta 10 Inflasi bagi Makanan & Minuman, Februari 2025 — Februari 2026

Inflasi mengikut Negeri, Januari 2026 & Februari 2026

Harga komoditi dunia (AS$) === Peratus perubahan tahun ke tahun

Nota:
Bbl

: Brazilian Butt Lift (barrel) (1bbl
Mmbtu : Metric Million British Thermal Unit

Carta 14

Peratus Perubahan Indeks Harga Pengeluar (IHPR) Pengeluaran Tempatan, Malaysia

Tahun ke tahun
(Jan 2025 — Jan 2026)

Bulan ke bulan
(Jan 2025 — Jan 2026)

%

2.0 ~

1.0 -

0.0 “

-1.0 A

-2.0 -

-3.0 -

-4.0 -

-5.0 -

Peratus Perubahan Indeks Harga Pengeluar (IHPR) Pengeluaran Tempatan mengikut

Sektor (Tahun ke Tahun), Malaysia

Carta 15

Perlombongan

%
5.0
0.0

Pertanian, Perhutanan &
Perikanan

%
20.0
15.0
10.0

IHPR Pengeluaran Tempatan

1.0
0.0
-1.0

-5.0

5.0
0.0
-5.0
-10.0
-15.0

-2.0

-10.0

-3.0

-15.0

-4.0

-20.0

-5.0

9z-uer
Gez-sia
GZ-NON
GZ-MO
Gz-des
Gz-060
gez-Int
geg-ung
SZ-18N
Gz-1dy
Gz-oen
Sz-god
Geg-uer

9z-uer
geg-sid
GZ-NON
SZ-PO
Geg-das
Gz-060
Sez-Int
geg-unp
GZ-18N
Gz-1dy
GZ-9BIN
Gz-god
Ge-uer

9z-uer
Gz-sia
GZ-NON
SZ-PlO
Gz-des
Gz-060
gz-Inc
gz-ung
Gz-1BIN
Gg-1dy
GZ-0e
Gz-ged
Gg-uer

Bekalan Air

Bekalan Elektrik & Gas

Pembuatan

%

12.0

%

%

5.0
4.0

1.0

10.0

8.0

3.0

-1.0

6.0
4.0

2.0
1.0
0.0
-1.0
-2.0

-2.0

2.0
0.0
-2.0

=510

-4.0

-5.0

9z-uer
gz-sia
GZ-NON
SZ-PlO
Gz-des
Gz-060
gz-Inc
ge-ung
Sz-18N
Gz-1dy
Gz-9eIN
Gz-ged
Gg-uer

gz-uer
Gez-sia
GZ-NON
SZ-MO
Geg-das
G¢-060
ge-Int
Gz-ung
GZ-18N
Geg-1dy
Gz-oeN
Gz-ge4
Ge-uer

9g-uer
Gz-sla
GZ-NON
SZ-MOo
Geg-des
Gz-060
Sez-Ine
ge-ung
Gz-18N
Geg-ldy
GZ-oeN
Gz-ged
Gz-uer

